
ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་ལུགས་ཀྱི་ལམ་

ལུགས་མུ་མཐུད་ནས་འཐུས་ཚང་དང་འཕེལ་རྒྱས་སུ་གཏོང་བ་
དང་རྒྱལ་ཁབ་བཅོས་སྐྱོང་མ་ལག་དང་བཅོས་སྐྱོང་ནུས་པ་དེང་
རབས་ཅན་དུ་འགྱུར་བར་སྐུལ་འདེད་གཏོང་དགོས།

གཙོ་གནད་རྣམ་གྲངས་འཛུགས་སྐྲུན་གྱིས་
སྤུས་མཐོའི་འཕེལ་རྒྱས་ལ་རམ་འདེཊ་བྱེད།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་9ཉིན། ལྷ་ས་གྲོང་ཨུད་འཐབ་
ཕྱོགས་གཅིག་གྱུར་པུའུ་དང་ལྷ་ས་གྲོང་ཁྱེར་
མི་རིགས་ཨུ་ལྷན་གྱིས་སྣེ་ཁྲིད་དེ་སྒྲིག་
འཛུགས་བྱས་པའི་སྐབས་དང་པོའི“ས་
མཐོའི་སེ་འབྲུ་དམར་པོ”ཞེས་པའི་གྲངས་
ཉུང་མི་རིགས་ཀྱི་ལྟ་སྐོར་ཚོགས་པ་ནང་སོག་
རང་སྐྱོང་ལྗོངས་དང་པེ་ཅིང་གྲོང་ཁྱེར་དུ་
སློབ་སྦྱོང་དང་སྤེལ་རེས་བྱེད་པར་སྐྱོད་པའི་
བྱེད་སྒོ་ལེགས་གྲུབ་ཟིན་ཏེ། ནང་སོག་
ཧུའུ་ཧོ་ཧའོ་ཐེ་གྲོང་ཁྱེར་དང་ཤིས་ལིན་ཀུའོ་
ལེ་མོང་གི་འབྲེལ་ཡོད་ས་ཚིགས་སུ་སློབ་སྦྱོང་
དང་རྟོག་ཞིབ་བྱས་ནས་པེ་ཅིང་གྲོང་ཁྱེར་དུ་
ལྟ་སྐོར་དང་སློབ་སྦྱོང་བྱེད་པར་བསྐྱོད་རྒྱུ་རེད།

ལྷ་ས་གྲོང་ཁྱེར་གྱི་སྐབས་དང་པོའི
“ས་མཐོའི་སེ་འབྲུ་དམར་པོ”ཞེས་པའི་
སློབ་སྦྱོང་དང་སྤེལ་རེས་ཀྱི་བྱེད་སྒོ་དེ་ཟླ་8
ཚེས་3ཉིན་འགོ་ཚུགས་པ་དང་། དུས་
ཡུན་ཉིན་12ཡིན། ལྷ་ས་གྲོང་ཁྱེར་གྱི་རྫོང
（ཆུས）ཁག་དང ་ ། ནུས ་པའི ་གླིང ་
ཁུལ། མི་རིགས་མཐུན་སྒྲིལ་ཡར་ཐོན་
དཔེ་བཟང་ཁུལ་བཅས་ཀྱི་གྲོང་ཁྱེར་ཐད་

གཏོགས་ཁོངས་མིའི་ཚན་པས་དམ་འཛིན་
ནན་པོ་བྱས་ཏེ། ཞིང་འབྲོག་མང་ཚོགས་
ཀྱི་འཐུས་མི་དང་། མི་རིགས་མཐུན་སྒྲིལ་
ཡར་ཐོན་གྱི་ཕུལ་བྱུང་མཉམ་སྡེབ་དང་མི་
སྒེར་གྱི་འཐུས་མི། ཆོས་ལུགས་ལས་
རིགས་དང་ཁེ་ལས་ལས་རིགས་ཀྱི་འཐུས་མི་
བཅས་འཐུས་མི་45ད་ཐེངས་ཀྱི་སློབ་སྦྱོང་
དང་སྤེལ་རེས་ནང་ཞུགས་རྒྱུར་རིམ་པ་རེ་རེ་
བཞིན་འོས་སྦྱོར་བྱས་པ་དང་། ལྟ་སྐོར་
ཚོགས་པའི་ཁོངས་མིའི་ནང་། བོད་
རིགས་དང་། རྒྱ་རིགས། ཧུའེ་རིགས་
བཅས་མི་རིགས་གསུམ་ཚུད་ཡོད།

ཧུའུ་ཧོ་ཧའོ་ཐེ་གྲོང་ཁྱེར་དུ་ལྟ་སྐོར་
ཚོགས་པའི་ཁོངས་མིས་སྡེ་ཁུལ（ཁྲོམ་
གཞུང）དང་། གྲགས་ཅན་ཁེ་ལས།
བཅའ་སྡོད་བྱ་ཡུལ་བརྒྱ་ཤོག་སོགས་ས་
གནས་ཀྱི་མི་རིགས་མཐུན་སྒྲིལ་ཡར་ཐོན་གྱི་
ཉམས་མྱོང་དང་བྱེད་སྟངས་ལ་རྟོག་ཞིབ་
དང་སློབ་སྦྱོང་བྱས་པ་དང་། སྔ་རྗེས་སུ་
ཧུའུ་ཧོ་ཧའོ་ཐེ་གྲོང་ཁྱེར་མི་རིགས་ལས་དོན་
ཨུ་ལྷན་གྱི་འགན་འཁུར་བློ་མཐུན་གཙོ་བོ་
དང་བཞུགས་མོལ་བྱས་ཏེ།

（པར་ངོས་གསུམ་པར་གཟིགས）

ལྷ་ས་གྲོང་ཁྱེར་གྱི་སྐབས་དང་པོའི“ས་མཐོའི་སེ་འབྲུ་དམར་པོ”
ཞེས་པའི་གྲངས་ཉུང་མི་རིགས་ཀྱི་ལྟ་སྐོར་ཚོགས་པ་པེ་ཅིང་

དུ་སློབ་སྦྱོང་བྱེད་པར་བསྐྱོད་རྒྱུ་ཡིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཉེ་
བའི་ལོ་ཤས་རིང་། རང་གྲོང་གིས་མཚན་
མོའི་དཔལ་འབྱོར་འཕེལ་རྒྱས་ལ་སྐུལ་འདེད་
མགྱོགས་སུ་བཏང་སྟེ། ཕུན་སུམ་ཚོགས་
པའི་འཛད་སྤྱོད་ཀྱི་རྣམ་པ་དང་། སྣ་མང་
གི་རིག་གནས་བྱེད་སྒོ། དེ་བཞིན་དམིགས་
བསལ་གྱི་རིག་གནས་ཁྱད་ཆོས་བཅས་ལ་
བརྟེན་ནས་འཛད་སྤྱོད་ལ་གསོན་ཤུགས་
གསར་པ་སྦྱིན་པས། མཚན་མོའི་གྲོང་ཁྱེར་
དེ་སྔར་བས་གསོན་ཉམས་དོད་ལ་སྣ་མང་
ཕུན་སུམ་ཚོཊ་པ་ཞིག་ཏུ་གྱུར་ཡོད། ཉིན་
ཤས་གོང་། རྔ་ཆེན་ཕྱོགས་བསྡུས་སྡེབ་ཚོང་
ཚོང་དོན་གྲོང་རྔ་ཆེན་མཚན་མོའི་ཁྲོམ་ར་
དངོས་སུ ་ལས་གཉེར་བྱེད་འགོ་ཚུགས་
ཤིང་། ལྟ་བས་མི་ངོམས་པའི་ཟས་མཆོག་
དང་ངོ་མཚར་ཆེ་བའི་འཁྲབ་སྟོན་གྱིས་རྒྱ་
ཆེའི་གྲོང་མི་ཚོར་མཛེས་ལྗོངས་དང་། ཟས་
མཆོག རིག་གནས་བཅས་གཞི་གཅིག་ཏུ་
འདུས་ཤིང་སྤྲོ་སྐྱིད་ལྡན་པའི་གསོལ་སྟོན་
གཟབ་རྒྱས་ཤིག་བཤམས་ཡོད།

ས་རུབ་པ་དང་བསྟུན་ནས་གྲོང་ཁྱེར་
གྱི་འུར་སྒྲ་ཡང་རིམ་བཞིན་ཡལ། ཡིན་ན་
ཡང་བྱང་སྐོར་ལམ་དང་ཤར་ཕྱོགས་ཀྱི་
གཉིས་སྐོར་ལམ་གྱི་བསྣོལ་མཚམས་སུ་གནས་
པའི་རྔ་ཆེན་མཚན་མོའི་ཁྲོམ་རར་མཚན་
མོའི་ལས་གཉེར་བྱེད་འགོ་ཚུགས་ནས་ཉིན་
གཅིག་རིང་གི་དུས་ཚོད་ཡག་ཤོས་དེ་དངོས་

སུ ་སླེབས་ཡོད། ལུག་ཤ ་བསྲེགས་མ ་
དང་། ཕག་ཤ་སོབ་སོབ། སྣུམ་བཙོས་
བག་ལེབ། ཞོག་ཁོག་བསྲེགས་མ། ཉ་ཤ་
བསྲེགས་མ། ཞོ་དང་ཤིང་ཏོག་འདྲེས་མ་
སོགས་མང་པོ་ཡོད་ཅིང་། སྲོལ་རྒྱུན་གྱི་
སིལ་ཟས་ནས་གསར་གཏོད་ཀྱིས་ཕྱུག་པའི་
དྲ་ཐོག་གི་ཟས་མཆོག་བར་བྲོ་བ་སྣ་ཁ་བརྒྱ་
ལྷག་ཙམ་ལ་ཁྱེད་ཀྱིས་གང་འདོད་དུ་གདམ་
ག་བྱེད་ཆོག དེ་དང་ཆབས་ཅིག་གནས་དེ་
ནི་ཁྲོམ་ལ་འཆམ་འཆམ་བྱེད་པ་དང་ཟ་མ་
བཟའ་ཞོར་དུ་ཅ་ལག་ཉོ་ཆོག་པའི་ས་ཆ་ཡག་
པོ་ཞིག་ཀྱང་ཡིན། ཁྱོན་དམིགས་བསལ་གྱི་
ཁྱད་ཆོས་ལྡན་པའི་ཚོང་ཁང་60ལྷག་ཙམ་
ཡོད་པ་དང་། དེའི་ནང་ཟས་མཆོག་
དང་། སྤྲོ་གསེང་རོལ་རྩེད། སྣ་མང་ཕུམ་
སུམ་ཚོགས་པའི་དངོས་ཟོག་སོགས་ཚུད་
ཡོད། མཚན་མོའི་ཁྲོམ་རར་ཕར་འགྲོ་ཚུར་
འོང་བྱེད་མཁན་གྱི་མི་མང་པོ་ཡོད་པས་
མཚན་མོའི་ལྷ་སར་གསོན་ཤུགས་རབ་ཏུ་
འཕེལ་ཡོད། ཚོང་པ་དབྱང་ལུའེ་ཡིས་དེ་
རིང་མཚན་མོའི་ཁྲོམ་རའི་ལས་གཉེར་འགོ་
ཚུགས་པ་དང་། མི་ཡང་ཧ་ཅང་མང་པོ་
འདུག ང་ཚོ་ཚོང་པ་ཚོ་ཡང་ཧ་ཅང་དགའ་
པོ་བྱུང་། ང་ཚོའི་ཚོང་ཁང་གིས་གཙོ་བོ་
ཕག་ཤ་སོབ་སོབ་དང་། ལེང་ཕིང་གྲང་
མོ། ཐུག་པ་གྲང་མོ། ཁྲེང་ཏུའུ་མོག་ཚལ་
བཅས་འཚོང་གིན་ཡོད། དེ་ཚོ་ཚང་མའི་
བྲོ་བ་ཡང་ཞིམ་པོ་ཡོད། མིག་སྔར་ང་ཚོས་

གཟིགས་སྐྱོང་གི་བྱེད་སྒོ་སྤེལ་བཞིན་ཡོད་
པས། རྒྱ་ཆེའི་འཛད་སྤྱོད་པ་བྲོ་བ་མྱངས་
བར་ཡོང་རྒྱུར་དགའ་བསུ་ཞུ་རྒྱུ་ཡིན་ལ།
མཚན་མོའི་ཁྲོམ་རའི་ཚོང་སྔར་བས་ཡག་པོ་
ཡོང་བའི་ཡིད་ཆེས་ཀྱང་ཡོད་ཅེས་བཤད།

རྔ་ཆེན་མཚན་མོའི་ཁྲོམ་རར་སྒོ་བྱང་
སྣ ་ཚོགས ་ཀྱི ་གློག ་འོད ་རབ ་ཏུ ་འཚེར ་
ཞིང་། མཁའ་རླུངས་ཀྱི་ཁྲོད་དུ་ཟས་
མཆོག་སྣ་ཚོགས་ཀྱི་དྲི་ཞིམ་ལྷང་ལྷང་དུ་
འཐུལ་གྱི་ཡོད། གྲལ་བསྟར་འགྲིག་ཅིང་
ཚད་ལྡན་དང་གོ་རིམ་ལྡན་པའི་ཚོང་ཁང་སོ་
སོའི ་མདུན ་དུ ་མི ་ཚོགས ་ཀྱིས ་ཁེངས ་
ཤིང་། ཚོང་པ་ཚོ་བྲེལ་འཚུབ་ཆེ་ཞིང་སྐད་
སྒྲ་མཐོ་བ་དང་། སྐུ་མགྲོན་ཚོའི་གླེང་མོལ་
བྱེད་པའི་སྐད་སྒྲ་ཡང་གཅིག་འཇགས་གཅིག་
ལངས་ངང་གྲགས་བཞིན་མཆིས། མཚན་
མོའི་ཁྲོམ་རའི་ཕྱོགས་གཅིག་ནས་དྲི་ཞིམ་
གང་སར་འཐུལ་བའི་ཟས་མཆོག་གིས་ཁེངས་
ཡོད་པ་དང་། ཕྱོགས་གཞན་ཞིག་ལ་གླུ་
གར་གྱིས་དགའ་བས་མྱོས་པའི་གར་སྟེགས་
ཤིག་ཀྱང་ཡོད་པས། མི་རྣམས་ཀྱིས་སྐྱིད་
སྣང་དོད་པའི་ལྷ་སའི་མཚན་མོའི་འཚོ་བར་
ཉམས་ལེན་བྱེད་ཆོག་གི་ཡོད། གྲོང་མི་
ཀྲང་ཁའེ་ཡིས་ངའི་ཁྱིམ་ཁྲོམ་ར་འདིའི་ཉེ་
འགྲམ་དུ་ཡོད། ཁྲོམ་ར་འདིར་རྐང་ཐང་
མར་ཡོང་ན་ཡང་སྐར་མ་ཁ་ཤས་ལས་འགོར་
གྱི་མེད། དེ་རིང་ཆེད་མངགས་གྲོགས་པོ་
དང་མཉམ་དུ་འདིར་འཆམ་འཆམ་ལ་ཡོང་

བ་ཡིན། མཚན་མོའི་ཁྲོམ་ར་འདིའི་ནང་
སིལ་ཟས་སྣ་ཁ་ཧ་ཅང་ཕུན་སུམ་ཚོགས་པོ་
ཡོད་པས་བྲོ་བ་མི་འདྲ་བ་མྱོང་བའི་རེ་བ་
སྐོང་ཐུབ། ད་ཆ་ལྷ་སའི་མཚན་མོའི་
དཔལ་འབྱོར་འཕེལ་རྒྱས་བྱུང་བ་སྔར་བས་
ཡག་པོ་བྱུང་འདུག་ལ། ང་ཚོའི་མཚན་
མོའི་འཛད་སྤྱོད་ཐད་གདམ་ག་སྣ་མང་ཅན་
མཁོ་འདོན་བྱས་འདུག་ཅེས་བཤད།

གྲོང་མི་ལིའོ་རུའུ་དབྱིས་ཉིན་གཅིག་གི་
ལས་ཀ་མཇུག་སྒྲིལ་རྗེས། མཚན་མོའི་ཁྲོམ་
ར་ནས་འཁྲུག་ཆ་དོད་ལ་སྐྱིད་སྣང་དོད་པའི་
རྣམ་པ་ཞིག་ཚོར་ཐུབ་པ་དང་། གནས་འདི་
ནི་སོས་དལ་བག་ཕེབས་ངང་སྡོད་ཆོག་པའི་
ས་ཆ་ཡག་པོ་ཞིག་ཀྱང་རེད། དེ་རིང་མཚན་
མོའི་ཁྲོམ་རར་ནས་སྣུམ་བཙོས་བག་ལེབ་དང་
ཉ ་ཉོས ་པ ་ཡིན ། བྲོ ་བ ་ཡང ་ཞིམ ་པོ ་
འདུག མཚན་མོའི་རླུང་བུ་དང་འགྲོགས་
ནས་ཁྲོམ་རར་འཆམ་འཆམ་བྱེད་ཞོར་དུ་ཟས་
མཆོག་གི་བྲོ་བར་མྱངས་ན་སྣང་བ་སྐྱིད་པོ་
འདུག་ཅེས་བཤད།

ཤེས་རྟོགས་བྱུང་བར་གཞིགས་ན།
རྔ་ཆེན་ཕྱོགས་བསྡུས་སྡེབ་ཚོང་ཚོང་དོན་
གྲོང་གི་རྣམ་གྲངས་ལ་ཁྱོན་མ་དངུལ་སྒོར་
དུང་ཕྱུར་2བཏང་བ་དང་། སྤྱིའི་འཛུགས་
སྐྲུན་གྱི་རྒྱ་ཁྱོན་ལ་སྨི་ངོས་གྲུ་ཁྲི་6.6ཙམ་ཟིན་
ཡོད་ཅིང་། ལས་གཉེར་ཚོང་དུད་2000
ལྷག་ཙམ་དང་།

（པར་ངོས་བཞི་པར་གཟིགས）

རྔ་ཆེན་མཚན་མོའི་ཁྲོམ་རའི་ལས་གཉེར་འགོ་ཚུགས་ཏེ་མཚན་མོའི་
དཔལ་འབྱོར་འཕེལ་རྒྱས་ལ་གསོན་ཤུགས་གསར་པ་སྦྱིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ད་
ལོའི་ཟླ་4པར། ལྷ་ས་གྲོང་ཁྱེར་སྟོད་ལུང་
བདེ་ཆེན་ཆུས་ཟོག་འགྲུལ་བསྡུ་འགྲེམས་ལྟེ་
གནས་ཀྱི་རྣམ་གྲངས་དངོས་སུ་འཛུགས་སྐྲུན་
བྱེད་འགོ་ཚུགས་ཤིང་། རྣམ་གྲངས་འདིར་
རགས་རྩིས་མ་དངུལ་བསྡོམས་འབོར་སྒོར་ཁྲི་
13003བཏང་བ་དེ་ནི་སྟོད་ལུང་བདེ་ཆེན་
ཆུས་ཀྱི་ཚོང་འགུགས་མ་འདྲེན་གྱི་གཡུར་དུ་
ཟ་བའི་གྲུབ་འབྲས་གཞན་ཞིག་རེད། ཟླ་8
ཚེས་12ཉིན། རྣམ་གྲངས་ཀྱི་ས་གནས་ས་
ཐོག་ཏུ་གསར་འགོད་པར་ལྗིད་འདེགས་
འཕྲུལ་འཁོར་དང་། ཆུ་གཏོར་རླངས་
འཁོར། ལས་གྲྭའི་རླངས་འཁོར་བཅས་
ཕར་འགྲོ་ཚུར་འོང་བྱེད་བཞིན་ཡོད་པས་
ལས་ཕྱོད་ཆེན་པོས་ལས་ཀ་སྒྲུབ་བཞིན་པའི་
རྣམ་པ་ཞིག་མཐོང་ཡོད།

ལྷ་ས་གྲོང་ཁྱེར་སྟོད་ལུང་བདེ་ཆེན་
ཆུས་ཟོག་འགྲུལ་བསྡུ་འགྲེམས་ལྟེ་གནས་ཀྱི་
རྣམ་གྲངས་དེ་སྟོད་ལུང་བདེ་ཆེན་ཆུས་སྣེའུ་
གདོང་ལམ་གྱི་ནུབ་རྒྱུད་དང་སྟག་བྲག་
དགོན་གྱི་ནུབ་རྒྱུད་དུ་གནས་ཤིང་། སྟོད་
ལུང་བདེ་ཆེན་ཆུས་ཀྱི་ཚོང་འགུགས་མ་
དངུལ་ནང་འདྲེན་ཁེ་ལས་སྟེ། བོད་ལྗོངས་
ལེ་རུའེ་མཛོད་ཉར་ཟོག་འགྲེམས་ཚད་ཡོད་
ཀུང་སིས་མ་དངུལ་ཆ་ཚང་བཏང་ནས་
བསྐྲུན་པ་ཞིག་ཡིན་པ་དང་། རྣམ་གྲངས་
ཀྱི ་སྤྱིའི ་ས ་ཆའི ་རྒྱ ་ཁྱོན ་ལ ་སྨི ་ངོས ་གྲུ ་
73166.51ཙམ་ཡོད། རྣམ་གྲངས་ཨར་
ལས་ཀྱི་འགན་འཁུར་བ་ཧུའུ་ཅན་གྱིས་ངོ་
སྤྲོད་བྱས་པར་གཞིགས་ན། ཟླ་7པའི་བར་

རྣམ་གྲངས་དེའི་གྲུབ་ཆ་གཙོ་བོ་ཚང་མ་
ལེགས་གྲུབ་ཟིན་པ་དང་། དེར་མ་དངུལ་
བསྡོམས ་འབོར ་སྒོར ་ཁྲི ་6356བཏང ་
ཡོད། ཧུའུ་ཅན་གྱིས་ཟླ་བ་འདིའི་ཟླ་
མཇུག་ཏུ་ངར་ལྕགས་གྲུབ་ཆའི་གཙོ་གཞི་
ཚང ་མ ་ལས ་མཇུག ་འགྲིལ ་རྒྱུ ་ཡིན ་པ ་
དང་། ཟླ་9པའི་ཟླ་མཇུག་ཏུ་ངར་ལྕགས་
གྲུབ་ཆའི་ཕྱི་ངོས་ཚང་མ་ལས་མཇུག་འགྲིལ་
རྒྱུ་ཡིན། དེ་བཞིན་ཟླ་10པར་རྣམ་གྲངས་

ཚང་མའི་སྒྲིག་སྦྱོར་ལས་དོན་སྤེལ་རྒྱུ་ཡིན་
ཞིང་། ཟླ་11པར་ཆེད་དོན་ཞིབ་བཤེར་
རྩིས་ལེན་གྱི་དམིགས་ཚད་མངོན་འགྱུར་བྱ་
རྒྱུ་ཡིན་ཞེས་བཤད།

རྣམ་གྲངས་དེའི་སྤྱིའི་འཛུགས་སྐྲུན་
གྱི་རྒྱ་ཁྱོན་ལ་སྨི་ངོས་གྲུ་36221.83ཡོད་
པ་དང་། འཛུགས་སྐྲུན་གྱི་ནང་དོན་ནང་
ཨར ་ལས ་རྒྱུ ་ཆའི ་མཛོད ་ཁང ་གཅིག ་
དང་། མདོག་ལྡན་མཛོད་ཁང་གཉིས།

དེ་བཞིན་ཕྱོགས་བསྡུས་གཞུང་ལས་ཐོག་
ཁང་དང་། རྫས་འགྱུར་བརྟག་ཞིབ་ཐོག་
ཁང་། སྒོ་སྲུང་ཁང་སོགས་ཡོད། ས་
གནས་དེ་གའི་དཔལ་འབྱོར་འཕེལ་རྒྱས་ལ་
རྒྱབ་སྐྱོར་ཤུགས་ཆེན་བྱ ་ཆེད། རྣམ་
གྲངས་ནང་ས་གནས་དེ་གའི་འཕྲུལ་ཆས་
20ལྷག་ཙམ་སྤྱད་ཡོད་ཅིང་། ཨར་ལས་
མི་སྣ་200ལྷག་ཙམ་བཏང་ཡོད།

（པར་ངོས་བཞི་པར་གཟིགས）

སྟོད་ལུང་བདེ་ཆེན་ཆུས་ཟོག་འགྲུལ་བསྡུ་འགྲེམས་ལྟེ་གནས་ཀྱི་རྣམ་གྲངས་འཛུགས་སྐྲུན་བྱེད་འགོ་ཚུགས་པ།
རྣམ་གྲངས་སྤྱིའི་བརྒྱ་ཆ་60ལེགས་གྲུབ་ཟིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་12ཉིན་ཝང་ཆང་གིས་གྲོང་ཁྱེར་
སྲིད་གཞུང་གི་རྒྱུན་ལས་ཚོགས་འདུ་གཙོ་
སྐྱོང་གནང་ནས་གྲོང་ཁྱེར་ཡོངས་ཀྱི་ཐོན་
སྐྱེད་བདེ་འཇགས་དང་། ཐོན་ལས་སྦྲེལ་
ཐག་གི་ལམ་ལུགས། སྤྱི་པའི་འགྲིམ་
འགྲུལ་འཕེལ་རྒྱས་ཀྱི་འཆར་འགོད། སློབ་
ཆེན་ཐོན་པའི་སློབ་མའི་ལས་ཞུགས་ཞབས་
ཞུ་སོགས་ཀྱི་ལས་དོན་ལ་ཞིབ་འཇུག་དང་
བཀོད་སྒྲིག་གནང་བ་རེད།

ཚོགས་འདུའི་ཐོག ཐོན་སྐྱེད་བདེ་
འཇགས་ཐད་ནམ་ཡང་སྣང་ཆུང་བྱེད་མི་
རུང་བས། གྲོང་ཁྱེར་ཡོངས་ཀྱི་རིམ་པ་
ཁག་དང་སྡེ་ཚན་ཁག་གིས་བསམ་བློའི་ཐད་
སླར་ཡང་དོགས་ཟོན་བྱས་ཏེ། དུས་དང་
རྣམ་པ་ཀུན་ཏུ་ལྷོད་གཡེང་མི་བྱེད་པའི་
འགན་འཁྲི་འཁུར་སེམས་དང་དགོས་
གཏུགས་ཀྱི་འདུ་ཤེས་ལ་བརྟེན་ནས་འཕེལ་
རྒྱས་དང་བདེ་འཇགས་གཅིག་གྱུར་ཐོག་
འཆར་འགོད་བྱས་ནས་མ་མཐའི་མཚམས་
ཐིག་བརྟན་སྲུང་བྱེད་དགོས་པ་དང་ །
སྔོན་འགོག་ཐད་སྔར་བས་ཞིབ་ཚགས་བྱས་
ཏེ། ཐོན་སྐྱེད་བདེ་འཇགས་རྩ་བཅོས་ཀྱི་
འགག་སྒྲོལ་ལོ་གསུམ་གྱི་བྱ་སྤྱོད་ལག་བསྟར་
ཇུས་གཞི་དང་ཟུང་འབྲེལ་བྱེད་པ་དང་།

གཙོ་གནད་ཁྱབ་ཁོངས་དང་འགག་རྩའི་ལྷུ་
ཚིགས་ལ་དོ་སྣང་བྱས་ཏེ། ཁྱོན་ཡོངས་ལ་
ཁྱབ་པ་དང་། ལེབ་བཤེར། ཁུག་ཀྱོག་
མི་ལུས་པ་བཅས་ཀྱི་ཐོག་ནས་མངོན་མེད་
རྐྱེན་ངན་གྲལ་བཤེར་བྱེད་དགོས་པ། ལྟ་
སྐུལ་དོ་དམ་ཐད་སླར་ཡང་ཤུགས་སྣོན་
བརྒྱབ་སྟེ། བདེ་འཇགས་ལ་གནོད་པའི་
རྐྱེན་ངན་དག་ཐེར་དང་ཡོ་བསྲང་བྱས་ནས་
ཐོན་སྐྱེད་བདེ་འཇགས་ཀྱི་ཁྲིམས་འགལ་
སྒྲིག་འགལ་གྱི་བྱ་སྤྱོད་ལ་ཁྲིམས་ལྟར་ཆད་པ་
ནན་པོ་གཅོད་དགོས་པ། འགན་འཁྲིའི་
ཐད་སླར་ཡང་དམ་དུ་བཏང་ནས་ལྷུ་ཚིགས་
ཚང་མར་དམ་འཛིན་བྱེད་མཁན་དང་དོ་
དམ་བྱེད་མཁན། ལྟ་སྐུལ་བྱེད་མཁན་
བཅས་ཡོད་པར་བྱས་ཏེ། བདེ་འཇགས་
ཀྱི་བྱ་ཐབས་ཁག་དོན་འཁྱོལ་ཞིབ་ཚཊ་དང་
གནད་ལ་འཁེལ་བར་འགན་ལེན་བྱེད་
དགོས་པའི་ནན་གསུངས་གནང་ཡོད།

ཚོཊ་འདུའི་ཐོག་ཐོན་ལས་སྦྲེལ་ཐག་གི་
ལམ་ལུགས་ལག་བསྟར་བྱ་རྒྱུ་ནི་དེང་རབས་
ཅན་གྱི་ཐོན་ལས་མ་ལག་གཏོད་མགྱོགས་སུ་
གཏོང་བའི་བྱ་ཐབས་གལ་ཆེན་ཞིག་དང་ལྷ་
སའི་ས་མཐོའི་དཔལ་འབྱོར་སྤུས་ཚད་མཐོན་
པོའི་སྒོ་ནས་འཕེལ་རྒྱས་འགྲོ་བར་སྐུལ་འདེད་
གཏོང་བའི་དམ་འཛིན་ནུས་ལྡན་ཞིག་
རེད། （པར་ངོས་བཞི་པར་གཟིགས）

གྲོང་ཁྱེར་སྲིད་གཞུང་གིས་རྒྱུན་ལས་
ཚོགས་འདུ་འཚོགས་པ།

པར་འདི་ནི་སྟོད་ལུང་བདེ་ཆེན་ཆུས་ཟོག་འགྲུལ་བསྡུ་འགྲེམས་ལྟེ་གནས་ཀྱི་རྣམ་གྲངས་ཀྱི་འཛུགས་སྐྲུན་གྱི་དཔེ་རིས་ཡིན།


